
12 იანვარს საქართველოს შრომის, ჯანმრთელობისა და სოციალური დაცვის მინისტრი ბატონი დავით სერგეენკო შეხვდა სომხეთის რესპუბლიკის ელჩს საქართველოში ბატონ რუბენ სადოიანს.

სომხეთის ელჩი დაინტერესდა, აქვთ თუ არა სომხეთის მოქალაქეებს საქართველოში ვიზიტის პერიოდში ჯანმრთელობის კერძო დაზღვევით სარგებლობის შესაძლებლობა. ბევრი სომეხი ტურისტი სტუმრობს საქართველოს, განსაკუთრებით აჭარის რეგიონს და ეს საკითხი მათთვის ძალზედ მნიშვნელოვანია. 

მინისტრმა აღნიშნა, რომ გადაუდებელი სამედიცინო მომსახურება გარკვეულ შემთხევვებში ფინანსდება, თუმცა საქართველოში სამედიცინო დაწესებულებები ძირითადად კერძო მფლობელობაშია და შესაბამისად, სახელმწიფოს მხრიდან ჩარევა არ ხდება. 
ელჩმა ასევე აღნიშნა, რომ გარკვეული პრობლემები ექმნებათ სომხეთის მოქალაქეებს საქართველოში ვიზიტის პერიოდში სამედიცინო მომსახურების მიღებასთან დაკავშირებით. სომხეთის მხარე აღნიშნულთან დაკავშირებით წარმოადგენს მეტ ინფორმაციას, რათა მოხდეს შესაბამისი რეაგირება.
სომხეთის ელჩმა აღნიშნა, რომ საქართველოში ჯანდაცვის სისტემა მნიშვნელოვანად გაუმჯობესდა. ადრე საქართველოს მოქალაქეები ჩადიოდნენ სომხეთში რესპუბლიკაში სამკურნალოდ, მათ შორის გულ-სისხლძარღვთა დაავადებების მქონე პაციენტები, ხოლო ეხლა ბევრი სომეხი პაციენტი ჩამოდის საქართველოში სამედიცინო მომსახურების მისაღებად. ელჩმა სურვილი გამოთქვა, რომ გამოინახოს შესაძლებლობა, რათა საქართველოდანაც მოხდეს მოქალაქეების სომხეთში ჩასვლა სამკურნალოდ, რეაბილიტაციისთვის ან დასასვენებლად. 

ელჩმა ბატონი მინისტრი მიიწვია სომხეთში ორმხრივი თანამშრომლობის გაძლიერების მიზნით.
